
DASTURLARI VA 
NEYROPEDAGOGIKA

Sidiqova Yulduz Sobirovna
Osiyo xalqaro universiteti
Pedagogika va psixologiya kafedrasi assistenti

Annotatsiya: Ushbu maqolada xalqaro baholash dasturlari PISA, PIRLS kabi baholash dasturlarining mazmuni va 
ahamiyatini tahlil qilingan, neyropedagogik yondashuvlar bilan ularning kesishuv nuqtalarini aniqlangan va o‘quv jarayo-
niga neyropedagogik yondashuvlarni joriy etishning ahamiyato ochib berilgan.

So‘nggi yillarda xalqaro baholash dasturlari, xususan, PISA, PIRLS kabi baholash dasturlari o‘quvchilarning bilim darajasi 
va amaliy ko‘nikmalari baholanmoqda. Ushbu baholash tizimlari ta’lim sifatini aniqlashda muhim mezonga aylanmoqda. 
Shu bilan birga, neyropedagogika – ya’ni miyadagi o‘quv jarayonlarini o‘rganuvchi fan – zamonaviy ta’limning asosiy 
yo‘nalishlaridan biri bo‘lib bormoqda. Bu ikki yo‘nalishni integratsiyalash orqali o‘quvchilarning individual salohiyatini rivoj
lantirish va baholashda yanada samarali yondashuvlarni ishlab chiqish mumkin.

Ushbu maqolaning maqsadi xalqaro baholash dasturlarining mazmuni va ahamiyatini tahlil qilish, neyropedagogik yon-
dashuvlar bilan ularning kesishuv nuqtalarini aniqlash va o‘quv jarayoniga ilmiy asoslangan takliflar ishlab chiqishdan 
iborat.

Kalit so‘zlar: Xalqaro baholash, PISA, neyropedagogika, ta’lim sifati, shaxsga yo‘naltirilgan yondashuv.
Abstract: This article analyzes the content and significance of international assessment programs such as PISA and 
PIRLS, identifies their points of intersection with neuro-pedagogical approaches, and highlights the importance of inte-
grating neuro-pedagogical methods into the learning process.

Key words: International assessment, PISA, neuro-pedagogy, education quality, student-centered approach.
Аннотация: В данной статье проанализировано содержание и значимость международных оценочных программ, 
таких как PISA и PIRLS, выявлены точки пересечения с нейропедагогическими подходами, а также раскрыта важ-
ность внедрения нейропедагогических методов в образовательный процесс.

Ключевые слова: Международная оценка, PISA, нейропедагогика, качество образования, личностно-ориенти-
рованный подход.

KIRISH
Neyropedagogika- bu pedagogika, kognitiv psixologiya va neyrobiologiya sohalarining integratsiyasi 

natijasida shakllangan ilmiy yo‘nalish bo‘lib, o‘quv jarayonining miyadagi kognitiv jarayonlar bilan qanday 
bog‘liqligini o‘rganadi. J. Gayner fikriga ko‘ra, “Neyropedagogika – bu inson miyasining kognitiv jarayonlari 
haqidagi bilimlardan ta’lim jarayonida foydalanish imkoniyatlarini o‘rganuvchi fan”. [1]

Neyropedagogikaning asosiy yo‘nalishlari:

•	 Diqqat, xotira, mantiqiy fikrlash, tezkor tahlil, tanqidiy fikrlash, assosasiya shakllantirish mexanizmlarini 
o‘rganish. Kognitiv jarayonlar, ya’ni diqqat, xotira, tafakkur va mulohaza yuritish mexanizmlarini o‘rganish 
o‘quvchilarning intellektual salohiyatini rivojlantirishda muhim ahamiyatga ega.

•	 O‘quv jarayoniga individual yondashuv. Neyropedagogika va kognitiv psixologiya bo‘yicha olib borilgan 
tadqiqotlar ta’lim jarayonida individual yondashuv qo‘llanilganda, o‘quvchilarning o‘qish samaradorligi 
oshishi, xotirasi mustahkamlanishi va motivatsiya darajasi ko‘tarilishi mumkinligini ko‘rsatadi. [2]

•	 O‘quv jarayonida ijobiy emotsional muhitni ta’minlash. Ijobiy o‘quv muhiti yaratish, multimodal ta’lim usul-
laridan foydalanish, geymifikatsiyani joriy etish va ijtimoiy o‘rganish jarayonlarini kuchaytirish o‘quvchilarda 
ta’limga bo‘lgan qiziqishni mustahkamlaydi.

TADQIQOT METODOLOGIYASI
Maqolada PISA, PIRLS va boshqa xalqaro dasturlar hujjatlari, zamonaviy neyropedagogik adabiyotlar, 

amaliy va nazariy manbalar tahlil qilindi. Metod sifatida: taqqoslash, tahlil, umumlashtirish va sistemalashtirish 
ishlatildi.

Xalqaro baholash tizimlari va neyropedagogikaning o‘zaro aloqasini quyidagi jarayonlarda ko‘rishimiz 
mumkin. 

PISA yoki PIRLS kabi baholash dasturlari o‘quvchining darajasini individual baholaydi. Neyropedagogika 
esa ushbu darajani miya rivojlanishi bilan bog‘lab tahlil qiladi. Neyropedagogika metakognitiv yondashuvlar 
yani, shaxsning o‘z bilimi va o‘quv jarayonini boshqarish, bilish jarayonlarini kuzatib borish va refleksiya qilish 
qobiliyatini rivojlantirishni nazarda tutadi. Bu esa xalqaro testlarda natijalarning yuqori bo‘lishiga olib keladi. 
O‘quvchilarning samarali o‘rganishi va rivojlanishi uchun eng qulay, maqsadga muvofiq va rag‘batlantiruvchi 
shart-sharoitlarni yaratish. Bu o‘quv muhitini optimallashtirish bo‘lib, neyropedagogik yondashadigan bo‘lsak, 
miya faoliyatini hisobga olgan holatda o‘quv muhiti o‘zgartiriladi. Bu esa umumiy natijalarni oshiradi.

TAHLIL VA NATIJALAR
Zamonaviy ta’lim tizimida o‘quvchilarning nutq va tafakkurini rivojlantirish nafaqat milliy ta’lim standart-

larining, balki xalqaro baholash tizimlarining ham asosiy mezonlaridan biri hisoblanadi. Bu jarayonda PISA 
(Programme for International Student Assessment) va PIRLS (Progress in International Reading Literacy 
Study) kabi xalqaro baholash dasturlari o‘quvchilarning o‘qish savodxonligi, nutqiy kompetensiyalari va tafakkur 
darajasini baholash uchun ishlatiladi. Mazkur baholash tizimlari ta’lim sifatini xalqaro miqyosda baholash va 
o‘quvchilarning funksional savodxonligini oshirishga qaratilgan bo‘lib, ularning talablari milliy ta’lim dasturlarida 
ham aks ettirilishi zarur. PISA – Iqtisodiy hamkorlik va taraqqiyot tashkiloti (OECD) tomonidan har uch yilda 
bir marta tashkil etiladigan xalqaro baholash dasturi bo‘lib, 15 yoshli o‘quvchilarning fan, matematika va o‘qish 
savodxonligini baholashga qaratilgan. Unda asosiy e’tibor o‘quvchilarning ma’lumotni anglash, tahlil qilish va 
amaliy qo‘llash ko‘nikmalarini o‘rganishga qaratiladi.

PISA doirasida o‘quvchilardan nafaqat matnni o‘qish va uni tushunish, balki uni tahlil qilish, undagi asosiy 
g‘oyalarni ajratish, o‘qilgan ma’lumotlar asosida xulosa chiqarish va o‘z nuqtai nazarini bayon qilish talab etiladi. 
Bu jarayonda nutq va tafakkur rivojlanishi o‘quvchilarning matnlar bilan ishlash va muammoli vaziyatlarni hal 
qilish qobiliyatini oshirishda muhim o‘rin tutadi. Masalan, PISA baholash tizimida matnlar to‘g‘ridan-to‘g‘ri ma’lu-
motlarni qabul qilishga emas, balki ularni tahlil qilish va mantiqiy bog‘liqliklarni anglashga qaratilgan bo‘lib, bu 
o‘quvchilardan chuqur tafakkur qilish va to‘g‘ri nutqiy ifodaga ega bo‘lishni talab qiladi. [3]

PISA talablari asosida nutq va tafakkur rivojlantirish uchun ta’lim jarayonida:

•	 o‘quv matnlarini tahlil qilish va tanqidiy yondashuvni shakllantirish – o‘quvchilar matndagi asosiy fikrni 
ajratib, uning mazmunini o‘z so‘zlari bilan ifoda etishi lozim;

•	 muammoli vaziyatlarni hal qilish – o‘quvchilar ma’lumotlar asosida mantiqiy xulosalar chiqarishni o‘rgan-
ishlari kerak;

•	 o‘z nuqtai nazarini ifoda etish va himoya qilish – o‘quvchilar argument keltirish va fikrlarini mantiqiy asoslash 
qobiliyatiga ega bo‘lishi lozim.

PIRLS – Xalqaro ta’lim muvaffaqiyatini baholash assotsiatsiyasi (IEA) tomonidan tashkil etiladigan baho-
lash dasturi bo‘lib, 4-sinf o‘quvchilarining o‘qish savodxonligini va nutqiy kompetensiyalarini baholashga 
qaratilgan. Bu tizimda o‘quvchilardan berilgan matnni to‘g‘ri tushunish, o‘qilgan ma’lumotni yodda saqlash va 
uni boshqa kontekstlarda qo‘llash qobiliyati talab etiladi[4]. PIRLS baholash tizimi asosan quyidagi mezonlarga 
e’tibor qaratadi:

•	 matnni tushunish va uni qayta ifoda etish – o‘quvchi o‘qigan matn mazmunini matndagi bog‘liqliklarni 
tushunish 

•	 tushunishi, undagi asosiy fikrlarni ajratishi va ularni qisqacha bayon qilishi zarur;

•	 o‘quvchi matnda keltirilgan g‘oyalar o‘rtasidagi bog‘liqlikni anglay olishi kerak;

•	 matnni shaxsiy tajriba bilan bog‘lash – o‘quvchi o‘qigan ma’lumotlarni o‘z tajribasi bilan taqqoslay olishi, 
ularga munosabat bildira olishi kerak.

Natijada o‘quvchilar PIRLS talablariga muvofiq, nutq va tafakkur rivojlanishi uchun ta’lim jarayonida:

•	 badiiy va ilmiy matnlar bilan ishlash ko‘nikmalarini oshirish 

o‘rganishlari kerak;

•	 matnni qayta hikoya qilish va uning mazmunini tushuntirish – o‘quvchilar o‘z nutqi orqali o‘qigan ma’lumotni 
qayta bayon qilish va tafakkur asosida uni qayta ishlash ko‘nikmasini shakllantirishlari lozim;

•	 interaktiv bahs va muhokamalarni joriy etish – bahs va muloqot jarayonlari orqali o‘quvchilar o‘z fikrini 
ravon va asosli ifoda etish imkoniyatiga ega bo‘ladi.

O‘zbekistonda qabul qilingan ta’lim standartlari PISA va PIRLS baholash tizimlariga moslashtirilgan holda 
rivojlantirilishi zarur. Chunki xalqaro baholash tizimlari asosan funksional savodxonlikni, ya’ni o‘quvchilarning 
o‘qilgan ma’lumotlarni real hayotda qo‘llash qobiliyatini baholaydi. Shu bois ta’lim dasturlarida o‘quvchilarning 
fikrlash faoliyatini rag‘batlantirish, ularni mustaqil tahlil qilish va o‘z fikrini erkin bayon qilishga o‘rgatish muhim 
ahamiyatga ega.

Bugungi kunda neyropedagogika nafaqat pedagogik-psixologik jarayonlarni tushunish, balki ularni baho-
lash tizimlari bilan uyg‘unlashtirish orqali ta’lim samaradorligini oshirishda muhim omil bo‘lib xizmat qilmoqda. 
Masalan, o‘quvchining nutq va tafakkurini rivojlantirishda miyadagi motivatsiya jarayonida dofamin deb atala
digan neyrotransmitter muhim rol o‘ynaydi. Dofamin miyadagi mukofot tizimi bilan bog‘liq bo‘lib, bilim olish 
jarayonida hayajon va zavq hissi uyg‘otadi. Agar ta’lim jarayonida qiziqarli metodlar qo‘llanilsa, o‘quvchilar 
dofamin chiqarilishini his qilib, o‘qishga bo‘lgan qiziqishlari oshadi. Stress holatida miyaning amigdala qismi 
faoliyatni kuchaytiradi va bu kognitiv jarayonlarni susaytirib, motivatsiyani pasaytirishi mumkin. Shuning uchun 
ta’lim jarayonida ijobiy emosional muhit yaratish muhimdir. O‘quvchilarni ruhiy jihatdan qo‘llab-quvvatlash, 
ularni xato qilishdan qo‘rqmaslikka o‘rgatish va maqtov vositalarini qo‘llash motivatsiyani oshirishga yordam 
beradi Neyrobiologiya tadqiqotlari ko‘rsatganidek, ta’lim jarayonida dofamin, oksitotsin va serotonin kabi neyro-
transmitterlar bilimlarni o‘zlashtirish jarayoniga ta’sir qiladi. [5] Demak, dars jarayonida emotsional ijobiy muhitni 
ta’minlash ham neyropedagogik yondashuvning ajralmas qismi bo‘lib, xalqaro baholashlarda muvaffaqiyatli 
ishtirok etish uchun muhimdir.

Bundan tashqari, xalqaro baholash dasturlarining natijalari asosida mamlakat miqyosida ta’lim siyosatini 
shakllantirishda neyropedagogik tahlillar muhim rol o‘ynaydi. Masalan, PISA natijalari ko‘p hollarda o‘qitish 
uslublarining yangilanishi zarurligini ko‘rsatadi. Neyropedagogika bu o‘zgarishlarni qanday amalga oshirish, 
ya’ni qanday usullar orqali o‘quvchining miyaviy faolligini maksimal darajada ishga solish mumkinligini ko‘rsatib 
beradi.

XULOSA VA TAKLIFLAR
PISA va PIRLS talablari bilan bog‘liq holda nutq va tafakkurni rivojlantirish – ta’lim tizimini xalqaro stand-

artlarga moslashtirishning muhim shartidir. Bu baholash tizimlari o‘quvchilarda ma’lumotni tahlil qilish, mantiqiy 
fikr yuritish va o‘z nuqtai nazarini asoslash ko‘nikmalarini rivojlantirishga xizmat qiladi. Shuning uchun ta’lim 
jarayonida PISA va PIRLS standartlarini inobatga olgan holda, nutq va tafakkurni uyg‘un rivojlantirish metodla-
rini ishlab chiqish va ularni amaliyotga joriy etish maqsadga muvofiqdir.

Xalqaro baholash tizimlari o‘quvchilarning real hayotda bilimni qo‘llash darajasini o‘lchasa, neyropeda-
gogika bu ko‘nikmalar qanday shakllanishini tushuntiradi. Ularning integratsiyasi orqali o‘quv dasturlarini 
shaxsga yo‘naltirilgan, ilmiy asoslangan va samarali qilish mumkin. Shu sababli, o‘qituvchilar va ta’lim siyo-
satida qatnashayotganlar neyropedagogik bilimlardan foydalangan holda baholash tizimlarini takomillashtirish-
lari lozim.

Foydalanilgan adabiyotlar ro‘yxati:
1.	 Geuner J. Neuroscience and Education: A Review. – London: Cambridge University Press, 2019. – p.78.
2.	 Immordino-Yang M.H., Damasio A. We Feel, Therefore We Learn: The Relevance of Affective and Social Neurosci-

ence to Education. – Mind, Brain, and Education, 2007. – p.8
3.	 OECD. PISA 2018 Results: What Students Know and Can Do. – Paris:
4.	 OECD Publishing, 2019. – p. 45.
5.	 Damasio A. The Feeling of What Happens: Body and Emotion in the Making of Consciousness. – New York: Harcourt, 

1999. – p.142.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

